
Cando un persegue un ideal
e non desvía a súa aten-
ción do obxectivo traza-

do, case sempre consegue o que
se propón. E iso é o que lle suce-
de a Pepino, aprendiz de cabalei-
ro que, para facerse digno do
amor da fermosa princesa Rigo-
berta, decide cur-
tirse no campo
de batalla e así
unha mañá cedo
ataviado con ar-
madura, escudo e
lanza e a lombos
do seu cabalo
ponse en camino.

Na súa viaxe irá
atopando diferen-
tes personaxes cos
que establecerá
unha relación par-
ticular de recipro-
cidade: un pregun-
ta, outro responde
e orienta; un agra-
dece, outro corres-
ponde ao agasallo e
así vai a escritora
Carmen Gil confi-
gurando unha his-
toria na que por
enriba de todo des-
tacan importantes
valores humanos co-
mo a bondade e a xenero-
sidade e o que é máis impor-
tante converte un feito totalmen-
te detestable como a guerra en
algo positivo e que leva o prota-
gonista á acadar a felicidade.

Podería dicirse neste sentido que
o cabaleiro Pepino representa ao
heroe e ao antiheroe, porque é
quen de deixalo todo e arriscar
mesmo a vida lanzándose á aven-
tura e porque, lonxe de amosar a
agresividade que se lle supón aos
combatentes voluntarios, actúa
con toda a tenrura do mundo an-
te as persoas coas que se atopa,
forma de proceder que lle repor-
tará beneficios e que os lectores
percibirán como positivo dende
o momento en que a historia, tin-
guida de reminiscencias cabalei-
rescas, amosa unha sensibilidade
romántica realmente atractiva.

Por otra parte, as ilustracións re-
alizadas por Anna Castagnoli
achegan ao texto un conxunto
extraordinario de matices que lle
permiten ao lector non só cam-
biar de escenario con axilidade,
senón tamén implicarse afectiva-
mente co protagonista que den-
de o comezo amosa a súa frescu-
ra e os seus nobres ideais.

As sesenta e catro páxinas que
conforman o volume que leva
por título O cabaleiro Pepino e
que OQO Editora vén de publi-
car nunha das súas coleccións
para mozos de entre oito e doce
anos poñen de manifesto que a
palabra ben conxugada é unha
xoia para os sentidos.

GiIL, Carmen, O cabaleiro
Pepino, OQO Editora, Pontevedra
2007, 64 páxinas.

Osouto do anano é, sen dú-
bida, un libro de poemas
infantís atemporal pois,

por non contar con referencias
ao espazo e ao tempo e por ver-
sar sobre temas universais, tales
como o ciclo das estacións, a na-
tureza e mesmo a literatura, con-
vértese nunha obra de lectura
desexable para unha franxa de
lectores moi ampla.

Os poemas, artellados arre-
dor dun anano habitante do
souto que serve de leitmotiv,
non caen en reflexións exis-
tencialistas senón que, cun
coidado e unha recreación
formal moi significativos
abranguen temas familiares,
cotiáns e doados de enten-
der por quen le.

Trátase entón de pequenas
composicións, as máis delas
non pasan dos catro versos,
nas que a autora, Helena Vi-
llar Janeiro, mediante recur-
sos lúdicos populares como
as adiviñas ou a conxunción
de diferentes recursos litera-
rios vinculados á percepción
polos sentidos, entre os cales
salientan sobremaneira a
vista e o oído, presenta un
bosque poboado por seres
fantásticos convertidos xa en
símbolos da literatura infan-
til grazas ao universo mito-
lóxico común a moitas cul-
turas e do que tanto gustan

os autores nas obras infantís. Un
bosque onde a figura do trasno,
da fada ou do dragón aparecen
inseridas sen sensación de estra-
ñamento á beira dos animais que
nel tamén habitan. E un bosque
tamén que serve para represen-
tar as características máis visibles
de cada estación e o xeito que ten
de chegar cada unha ao lugar.

É, por outra banda, un texto
aberto que comprende unha
miscelánea de temas de conside-
ración aínda que sen esquecer
ese fío condutor xa nomeado
onde tamén sobrancean as ima-
xes, algunhas se cadra xa tópicas,
como a que fai descansar a lúa
pousándose no río e outras máis
orixinais como a dun castiñeiro
que no outono dá flores de ouro.

En conxunto, unha colección de
poemas de lectura agradable aín-
da que sen grandes pretensións
no que atinxe á orixinalidade, se
cadra o recurso do trasno que
amosa o bosque xa foi emprega-
do dabondo, mais dunha aten-
ción á forma case modernista
ben adaptada á idade que fai que
ler poesía siga a provocar sensa-
cións e momentos moi pracen-
teiros.

VILLAR JANEIRO, Helena, O
souto do anano (Ilustr. Marta
Álvarez) Ed. Alfaguara-
Obradoiro. Madrid, 2007. 52
páxinas.

Recursos populares
Desde un texto

aberto

Paula Fernández

Heroe e Antiheroe
Adeus India, adeus

Xosé Manuel Villanueva
Edicións Sotelo Blanco. 748 páxinas

Xosé, tras desertar do
Exército español mentres fa-
cía o servizo militar, foxe a
india en 1981 pouco antes
do intento de golpe de Esta-
do de Tejero. A súa
afouteza e radicali-
dade na procura
dunha vida auténti-
ca e anticonvencio-
nal adquieren trazos
heroicos, e, mentres
permanece lonxe da
súa terra, pasa a se
converter nun sím-

bolo de rebeldía e integrida-
de para o seu círculo de
amizades. Pero cando en
1985 Xosé volve por sorpre-
sa a Galicia, ao se reencon-

trar cos seus ami-
gos, xa instalados na
realidade da vida
adulta, e contrastar
a natureza superfi-
cial da súa propia
evolución persoal, a
súa auréola mítica
esborrállase como a
cinza.

ANDEL DE NOVIDADES
M. Blanco Rivas

Ocaso Otero
Manuel Guede Oliva
Edicións Xerais. 72 páxinas

Obra gañadora do XVº
Premio Álvaro Cunqueiro
para Textos Teatrais de
2006, Ocaso Otero mostra a
fascinación do autor
pola relación amor
odio que unía á Be-
lla Otero con Gali-
cia, polo que en-
marca a súa propos-
ta literaria no regre-
so imposible ao país
do personaxe. Des-
eñada en clave me-

tateatral, o personaxe da Be-
lla otero enfróntase a un
proceso de reconciliación
consigo mesma e co país

que a viu nacer. Ma-
lia ser un texto tea-
tral, é unha lectura
que se significa den-
tro e fóra dun esce-
nario, un exercicio
literario dos que
axudan a construír
unha dramaturxia
con maiúsculas.

Fóra do sagrado
Anxo Angueira

Edicións Xerais. 64 páxinas

Este novo poemario de
Anxo Angueira é un canto
centrado en Vigo, na persoal
fisionomía da cidade, na súa
capitalidade cultu-
ral, literaria e políti-
ca a respecto de Ga-
licia. Enxurrada
onomástica que es-
colle a propia pala-
bra Vigo como cen-
tro dun remuíño, e
que se refire a no-
mes de persoas da

memoria política do autor;
o texto é un único poema en
que se dilata e se fragmenta,
se prende e se leixa, se fía e

desenfía arredor de
Vigo. Arredor dos
múltiples Vigo, pois
Fóra do sagrado fála-
nos dun Vigo que, a
pesar da súa centra-
lidade, resulta moi-
tas veces arraiano,
exterior, maldito,
irredutible.

Sistema enerxético galego
Xurxo Pérez Pintos/Xosé María Bouzó

Edicións Sotelo Blanco. 256 páxinas

Con esta obra, Sotelo
Blanco inicia, en colabora-
ción coa Consellería de Me-
dio Ambiente e Desenvolve-
mento Sostible, a nova co-
lección Zona Verde,
coa que se tentará
traer ao debate pú-
blico os temas máis
candentes da pro-
blemática ambien-
talista do noso país.
Este volume fornece
ao lector dun recur-
so divulgativo sobre

unha temática que adoita
ser inaccesible para boa par-
te da cidadanía. Non só
ofrece unha descrición mi-
nuciosa da orixe e dos pro-

cesos industriais
que dan lugar a un-
ha produción de
enerxía poi por en-
riba das necesidades
propias, senón que
fai á vez unha radio-
grafía completa do
esqueleto enerxético
galego.

Xoia para os
sentidos

María Navarro


